ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 13-Ի N 744-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ

	Երևանի քաղաքապետարան
	
	01/77109-25
25.06.2025

	«Հայաստանի Հանրապետության կառավարության 2021 թվականի մայիսի 13-ի 
N 744-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:

	
	Ընդունվել է:

	
	
	

	
	
	

	
	
	

	Կրթության տեսչական մարմին
	
	01/05.1/614-2025
20.06.2025

	1-ին կետի 3-րդ ենթակետում «աշխարհի» բառից առաջ լրացնել «շրջապատող» բառը։
	
	Ընդունվել է:

	1-ին կետի 7-րդ ենթակետում «սեփական ալերգիաների և» բառերը հանել։
	
	Չի ընդունվել. հիմնավորված չէ:

	9-րդ ենթակետում 20-րդ կետի  «ա» պարբերությունում «2-րդ ենթակետի «բ» կետում» բառերից հետո լրացնել «և զարգացման մյուս ոլորտների համապատասխան կետերում «սան» բառը հանել» բառերը։
	
	Ընդունվել է:

	10-րդ ենթակետի «բ» կետում «անվանումներ» բառից հետո հանել «բառեր» բառը, «կիրառում է» բառից առաջ լրացնել «բանավոր խոսքում» բառերը։
	
	Ընդունվել է:

	16-րդ ենթակետի «ե» կետը շարադրել հետևյալ նոր խմբագրությամբ՝ «խմբասենյակում առկա են դիդակտիկ նյութեր` սաների զգայարանների, մանր մկանների զարգացման և սյուժետային խաղերի իրականացման համար»։

	
	Ընդունվել է:

	17-րդ ենթակետում 45-րդ կետի 1-ին և 2-րդ ենթակետերը միավորել և շարադրել հետևյալ նոր խմբագրությամբ՝ «1) հաստատությունում ստեղծված են պայմաններ սաների գեղարվեստագեղագիտական զարգացման համար. առկա են սաների գեղարվեստական զարգացմանն ուղղված գեղագիտական ձևավորումներ՝ նկարներ, վերատպություններ, ժողովրդական ստեղծագործության նմուշներ, սաների, մեծերի աշխատանքների ցուցահանդեսներ և այլն.»։
(Նույն մոտեցումը առաջարկվում է սահմանել նաև 45-րդ կետի 13-14-րդ,  15-16-րդ, 20-21-րդ ենթակետերի համար։ Առաջարկն ընդունելու պարագայում՝ վերանայել հաջորդող ենթակետերի համարակալումը։) 

Միաժամանակ առաջարկում եմ նաև Հայաստանի Հանրապետության կառավարության 2021 թվականի մայիսի 13-ի «Նախադպրոցական կրթության պետական կրթական չափորոշիչը հաստատելու մասին» N 744-Ն որոշման հավելվածի՝
· 21-րդ կետի 4-րդ ենթակետի «ը․» պարբերությամբ սահմանված վերջնարդյունքը (մաքուր է արտաբերում հայերենի հնչյունները) համապատասխանեցնել միջին տարիքային խմբի երեխաների առանձնահատկություններին և ներառել նշված խմբի համար սահմանված զարգացման և կրթական վերջնարդյունքներում (նախադպրոցական տարիքի երեխայի խոսքի զարգացման տարիքային առանձնահատկություններից ելնելով, այդ տարիքում երեխաների մոտ դեռևս բնականորեն կարող են դիտարկվել որոշ հնչյունների ոչ ճիշտ արտաբերություններ)։
· 22-րդ կետի 4-րդ ենթակետի «զ․» պարբերությամբ սահմանված վերջնարդյունքը (ունի առարկաների չափի, ձևի և քանակի վերաբերյալ տարրական պատկերացումներ, ճանաչում է գույները, երկրաչափական մարմինները և պատկերները) համապատասխանեցնել միջին և ավագ տարիքային խմբերի երեխաների առանձնահատկություններին և ներառել նշված խմբերի համար սահմանված զարգացման և կրթական վերջնարդյունքներում՝ շարունակականությունը ապահովելու նպատակով։
	
	Ընդունվել է:













Ընդունվել է:








Չի ընդունվել. համապատասխանում է տվյալ տարիքային խմբի երեխաների զարգացման առանձնահատկություններին:

	Տարածքային կառավարման և ենթակառուցվածքների նախարարություն
	ԴԽ/15.3/21754-2025 
26.06.2025

	«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով տեղեկացնում ենք, որ Նախագծի վերաբերյալ սկզբունքային առարկություններ և առաջարկություններ չունենք։
Միաժամանակ առաջարկում ենք նախագծի վերնագրում «ՄԱՅԻՍԻ 13-Ի N- Ն» բառերը փոխարինել «ՄԱՅԻՍԻ 13-Ի N 744-Ն» բառերով:
	
	Ընդունվել է:

	
	
	

	
	
	

	
	
	

	
	
	

	Առողջապահության նախարարություն
	
	ԱԱ/03.2/20889-2025
26.06.2025

	«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ` Նախագիծ) վերաբերյալ առաջարկում եմ պարզաբանել Նախագծի հավելվածի 45-րդ կետի 26-րդ ենթակետով սահմանված` «բժշկական սարքավորումներ»-ի տեսակը և բնույթը, ինչպես նաև վերջիններիս դերն ու նշանակությունը նախադպրոցական ուսումնական հաստատությունում 3-ից մինչև 6 տարեկան սաների զարգացնող միջավայրի ձևավորման հարցում:
	
	Ընդունվել է:

	
	
	

	
	
	

	
	
	

	
	
	

	
	
	

	Արդարադատության նախարարություն
	
	/27.1/32764-2025
24.07.2025

	«Հայաստանի Հանրապետության կառավարության 2021 թվականի մայիսի 13-ի N 744-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետի 8-րդ ենթակետի «բ» պարբերությունում «Սոցիալական» բառն անհրաժեշտ է նշել փոքրատառով:
	
	Ընդունվել է:

	Նախագծի 1-ին կետի 9-րդ ենթակետի «ա» պարբերությունում ««բ» կետում» բառերն անհրաժեշտ է փոխարինել ««բ» պարբերությունում» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն. «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»: Նույն դիտողությունը վերաբերում է նաև նախագծի 1-ին կետի 9-րդ, 10-րդ, 11-րդ, 12-րդ ենթակետերի պարբերություններին:
Միաժամանակ, նույն կետի 9-րդ ենթակետի «ա» պարբերությունում պարզաբանման կարիք ունի, թե որոնք են «զարգացման մյուս ոլորտների համապատասխան կետեր»-ը: Այդ առումով հարկ է նշել, որ իրավական ակտի պաշտոնական ինկորպորացիայի իրականացման համար անհրաժեշտ է հստակ նշել, թե որ կետերում, ենթակետերում և պարբերություններում է «սան» բառը՝ իր բոլոր հոլովաձևերով, հանվում:
	
	Ընդունվել է:

	Նախագծի 1-ին կետի 12-րդ ենթակետի «բ» պարբերությունում «հանել» բառից առաջ անհրաժեշտ է լրացնել «բառերը» բառը:

	
	Ընդունվել է:

	Նախագծի 1-ին կետի 15-րդ ենթակետում «շաաթական» բառն անհրաժեշտ է փոխարինել «շաբաթական» բառով, իսկ ««և» բառը» բառերը փոխարինել ««և» շաղկապը» բառերով:
	
	Ընդունվել է:

	Նախագծի 1-ին կետի 16-րդ ենթակետում «փոխգործունեություն» բառը փոխարինել «փոխգործունեության» բառով:
	
	Ընդունվել է:

	Նախագծի 1-ին կետի 17-րդ ենթակետի համաձայն՝ ՀՀ կառավարության 2021 թվականի մայիսի 13-ի N 744-Ն որոշման 31-րդ կետը շարադրվում է նոր խմբագրությամբ, որը նույնությամբ կրկնում է գործող ակտի 31-րդ կետի դրույթը, ուստի, գտնում ենք, որ նշված դրույթի անհրաժեշտությունը բացակայում է: Այդ առումով նախագծի 1-ին կետի 17-րդ ենթակետն անհրաժեշտ է հանել:
	
	Ընդունվել է:

	Նախագծի 1-ին կետի 18-րդ ենթակետում «կերպարվեստային» և «կերպարվեստ» բառերի առաջին տառերն անհրաժեշտ է գրել մեծատառով՝ համաձայն ՀՀ կառավարության 2021 թվականի մայիսի 13-ի N 744-Ն որոշման 32-րդ կետի 5-րդ ենթակետի պահանջների:
	
	Ընդունվել է:

	Նախագծի 1-ին կետի 21-րդ ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով:
	
	Ընդունվել է:

	Նախագծի 2-րդ կետն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	
	Ընդունվել է:

	Վարչապետի աշխատակազմ

	1. Սոցիալական հարցերի վարչություն՝
	
	

	1) 5-րդ ենթակետում պարզաբանման ենթակա է Կառավարության 2021 թվականի մայիսի 13-ի N 744-Ն որոշման հավելվածի (այսուհետ՝ հավելված) 12-րդ կետից «Հարցադրումներով փորձում է հստակեցնել տեղեկատվության իսկությունը։» նախադասությունը հանելու տրամաբանությունը.
	
	Հաշվի է առնվել, որ ձևակերպումը  նախադպրոցականի համար անիրատեսական է: Միևնույն ժամանակ, սույնով առավել տրամաբանված է դառնում կապը հանրակրթական տարրական ծրագրի շրջանավարտի ուսումնառության ակնկալվող վերջնարդյունքների հետ /թվային և մեդիա կարողունակություն/:

	10-րդ ենթակետի՝ 
ա. «բ» պարբերությամբ հավելվածի 21-րդ կետի 4-րդ ենթակետի «ը» պարբերությունը շարադրվում է նոր խմբագրությամբ՝ հայերենի հնչյունները մաքուր արտաբերելու վերջնարդյունքը փոխարինելով պարզապես հայերեն (պետք է լինի հայերենի) հնչյուններն արտաբերելու պահանջով, ինչը հիմնավորման ենթակա ենք համարում.
բ. «բ» (պետք է լինի «գ») պարբերությամբ հավելվածի 21-րդ կետի 5-րդ ենթակետի «բ» պարբերությունը շարադրվում է նոր խմբագրությամբ, սակայն այն նույնությամբ կրկնում է պարբերության առկա ձևակերպումը.
	
	ա. հաշվի է առնվել, որ տարիքային առանձնահատկություններով պայմանավորված՝ 3-4 տարեկանում երեխաները, որպես կանոն, դժվարանում են մաքուր արտաբերել հայերենի պայթական և շփական բաղաձայն հնչյունները:
բ. ձևակերպման երկրորդ մասում առկա է բառային և շարահյուսական փոփոխություն /«ակտիվ խոսքում»-«բանավոր խոսքում», «երեխային անձնական փորձում»-«իր անձնական փորձում»/

	17-րդ ենթակետի իրարամերժ կարգավորումն անհասկանալի է. Դրանով մի կողմից առաջարկվում է հավելվածի 31-րդ կետը հանել՝ միաժամանակ նոր խմբագրությամբ շարադրելու ձևաչափով նույնությամբ կրկնելով այդ կետը.
	 Ընդունվել է:
	

	1-ին կետի 2-րդ ենթակետով առաջարկվում է հավելվածի 8-րդ կետում «գրական հայերենով» բառերից հետո լրացնել «, հստակ է արտաբերում հայերենի հնչյունները» բառերը, սակայն հարկ է նկատի ունենալ, որ «գրական» բառն ավելորդ է, քանի որ լրացումը կատարվում է «հայերենով» բառից հետո: Ըստ այդմ, տվյալ ենթակետի շարադրանքում անհրաժեշտ է ««գրական հայերենով» բառերից» բառերը փոխարինել ««հայերենով» բառից» բառերով: Սույն դիտարկումը վերաբերելի է նաև 1-ին կետի 7-րդ ենթակետի «ա» պարբերությանը,
	
	Ընդունվել է:

	Պարզաբանման ենթակա է նախագծի 2-րդ կետով սահմանվող՝ որոշումը 2026 թվականի հունիսի 1-ից ուժի մեջ մտնելու ժամկետ սահմանելու մոտեցումը:
	
	[bookmark: _GoBack]Ժամկետի սահմանումը պայմանավորված է չափորոշչի փոփոխությունները կրթական ծրագրերերում արտացոլելու ժամկետներով և 2026-2027 ուսումնական տարում վերանայված ծրագրերի ներդրման անհրաժեշտությամբ:

	Նախագծի հիմնավորումը ենթակա է բովանդակային և լեզվաոճական առումներով խմբագրման:
	
	Ընդունվել է:

	Ամփոփաթերթում նախագծի 1-ին կետի 17-րդ ենթակետի վերաբերյալ արդարադատության նախարարության դիտարկման կապակցությամբ կատարված է «Ընդունվել է» նշումը, սակայն նախագծում համապատասխան փոփոխություն չի արվել:
	
	Ընդունվել է:

	2. Տեսչական մարմինների աշխատանքների համակարգման գրասենյակ՝
	
	

	Նախագծի 1-ի կետի 5-րդ ենթակետով առաջարկվում է գործող կարգի 12-րդ կետից հանել «Հարցադրումներով փորձում է հստակեցնել տեղեկատվության իսկությունը» նախադասությունը, որի արդյունքում այն այլևս չի դիտարկվելու թվային և մեդիա կարողունակության առկայությունը գնահատելիս, ինչը, կարծում եմ, լրացուցիչ քննարկման կարիք ունի, քանի որ այն հանդիսանում է թվային և մեդիա կարողունակության գնահատման կարևոր չափանիշ։
	
	Հաշվի է առնվել, որ ձևակերպումը  նախադպրոցականի համար անիրատեսական է: Միևնույն ժամանակ, սույնով առավել տրամաբանված է դառնում կապը հանրակրթական տարրական ծրագրի շրջանավարտի ուսումնառության ակնկալվող վերջնարդյունքների հետ /թվային և մեդիա կարողունակություն/:

	Նախագծի 1-ի կետի 9-րդ ենթակետի ա) պարբերությունում «բ» տառը փոխարինել «ա» տառով, քանի որ «սանն» բառը առկա է տվյալ պարբերությունում:
	
	«ա» պարբերությունում առկա է «սանը» ձևակերպումը, որը հանելու անհրաժեշտությունը բացակայում է:

	Նախագծի 1-ի կետի 9-րդ ենթակետով առաջարկվում է գործող կարգի 20-րդ կետի 4-րդ ենթակետի «ժ» պարբերությունը շարադրել հետևյալ խմբագրությամբ.«ժ. կարողանում է վարել եռանիվ հեծանիվ, ինքնագնաց, սահել սահնակով,» մինչդեռ գործող կարգի 4-րդ ենթակետի «գ» պարբերության մեջ արդեն իսկ սահմանված է, որ կրտսեր երկրորդ խումբ (3-ից մինչև 4 տարեկան)` գիտի շարժախաղերի և մարզաձևերի անվանումներ, կարողանում է վարել եռանիվ հեծանիվ, ինքնագնաց, սահել սահնակով: Նույն դիտարկումը վերաբերում է նաև 9-րդ ենթակետի ե) պարբերությունով «ժա) ունի մատիտով, վրձնով, ծեփանյութով աշխատելու կարողություններ, փորձում է աշխատել մկրատով.» սահմանված կարգավորմանը:
	
	Ընդունվել է:

	Նախագծի 1-ի կետի 17-րդ ենթակետը առաջարկում եմ հստակեցնել, քանի որ Նախագծից պարզ չէ կետը հանվում է, թե՝ ներկայացվում նոր խմբագրությամբ:
	
	Ընդունվել է:




